
1. KETAPELE

Bukana e ya Tshedimosetso e phasaladiwa go ya ka mabaka a Karolo ya bo 14 ya Molao o o Rotloetsang go Fitlhelela Tshedimosetso, 2000 (Molao wa bo 2 wa 200) (“Molao”). Molao o dira ditshiamelo tsa Karolwana ya bo 3 ya Molaotheo e ka bo yona e dirang ditshiamelo tsa ditshwanelo tsa go fitlhelela tshedimosetso e e bolokilweng ke Puso, le tshedimosetso e e tshotsweng ke motho yo mongwe fela e e tlhokegang go diragatsa le/kgotsa go sireletsa ditshwanelo dife kgotsa dife.

Go umaka tshedimosetso nngwe le nngwe mo godimo ga tshedimosetso tota e motho a e tlhokang go ya ka mabaka a Karolo ya bo 14 ya Molao o, ga go dire tshiamelo ya tshwanelo kgotsa tetla epe (ya konteraka kgotsa ya mokgwa mongwe fela) ya go amogela tshedimosetso ya go nna jalo, go na le e e rebolwang go ya ka mabaka a Molao o.

Thietara ya Puso ya Aforika Borwa e tlhalosiwa mo Molaong e le setheo sa semmuso, se se akaretsang lefapha lengwe le lengwe la puso kgotsa tsamaiso mo makaleng a puso a bosetshaba le a diporofense kgotsa tiro nngwe le nngwe kgotsa setheo sa ona se se diragatsang dithata, kgotsa se se dirang tiro go ya ka mabaka a Molaotheo kgotsa se se dirang tiro ya bosetshaba go ya ka mabaka a molao mongwe le mongwe.   

Thietara ya Puso ya Aforika Borwa e ema nokeng dithata tsa Molaotheo tsa go fitlhelela tshedimosetso, mme e bile re ikanne go abela motho mongwe le mongwe yo o dirang kopo ya direkoto tsa rona go tsamaelana le ditshiamelo tsa Molao.

Rona, re le ba Thietara ya Puso ya Aforika Borwa, re tlhamile bukana e ya tshedimosetso, e seng fela go tsamaelana le ditshiamelo tsa Molao, mme e le go diragatsa mabaka a go direla dilo mo pepeneneng le go rwala boikarabelo mo tirong ya rona, le go netefatsa gore setshaba se kgona go fitlhelela tshedimosetso e re e bolokileng ka botlalo, go se thusa go diragatsa le go sireletsa ditshwanelo tsa sona.

Mo teng ga ditsebe tse o tla kgona go sekaseka mefuta ya tshedimosetso e re e bolokileng. O tla supediwa gape le mokgwa o o nepagetseng o o tshwanetseng go o sala morago fa o tlhoka go fitlhelela nngwe ya tshemodimosetso e.

3. KAEDI YA SEMMUSO

Karolo ya bo 10 ya Molao e laetse Khomishene ya Ditshwanelo tsa Botho ya Aforika Borwa (SAHRC) go phasalatsa Kaedi e e akaretsang tshedimosetso e e kopiwang ka mabaka a a utlwalang ke motho yo o eletsang go diragatsa kgotsa go sireletsa ditshwanelo dingwe le dingwe go ya ka mabaka a Molao o.

Kaedi e tla akaretsa tshedimosetso e e latelang

· Maikaelelo a Molao

· Dintlha tsa motlhankedi wa tshedimosetso wa setheo sengwe le sengwe sa puso, le 

· Motlatsamotlhankedi wa tshedimosetso yo o supilweng wa setheo sa puso;

· Mokgwa le tsela ya go dira kopo ya go fitlhelela tshedimosetso e e bolokilweng ke setheo;

· Thuso e e ka bonwang go tswa go batlhankedi ba tshedimosetso le Khomishene ya Ditshwanelo tsa Botho go ya ka mabaka a Molao o.

· Dipaakanyo tsotlhe tsa semolao mabapi le ditiragalo, tse di tlogetsweng, ditshwanelo le boikarabelo, go akarediwa le mekgwa ya go dira boikuelo jwa mo setheong le go kopa go fetisetsa morero kwa kgotlatshekelo; 

· Lenaane la dituelelo tse di tshwanetseng go duelwa mabapi le dikopo tsa go fitlhelela tshedimosetso;

· Melawana e e tlhamilweng go ya ka Molao. 

Dikhopi tsa Kaedi e ya Tshedimosetso di ka bonwa ka bonako jo bo kgonagalang fa e se na go gatisiwa ke SAHRC. Dipotso mabapi le Kaedi e ya Tshedimosetso di ka lebisiwa go SAHRC, e dintlha tsa go ikgolaganya le yona e le tse di latelang:   

Poso

South African Human Rights Commission



Promotion of Access to Information Act Unit



Research and Documentation Department



Private Bag 2700



Houghton



2041

Mogala wa Theleforomo
011 484 8300

Fekese


011 484 0582

Websaete


www.sahrc.org.za
E-meili



paia@sahrc.org.za
4.
GO BONA GA BUKANA E YA TSHEDIMOSETSO

Khopi ya Bukana e ya Tshedimosetso e ka bonwa fa motho a ka romela kopo ya gagwe ka e-meili kwa go The South African State Theatre Information Officer kgotsa go e romela ka poso mo diatereseng tse di kwadilweng fa tlase. Bukana e ya Tshedimosetso e ka bonwa gape kwa diofising tsa Moruni Kakaretso kgotsa tsa SAHRC kgotsa ka go tsatsanka mo mafaratlhatlheng a websaete ya rona ya www.statetheatre.co.za
5.
GO NTSHAFATSA TSHEDIMOSETSO YA BUKANA E YA TSHEDIMOSETSO
Bukana e ya Tshedimosetso e tla ntshafadiwa le go phasaladiwa, fa go tlhokega, gangwe le gape mo pakeng ya nako e e sa feteng ngwaga o le mongwe (1), go ya ka ditaelo tsa Molao.
6.
SELEBEGO

Tona ya Botsweretshi le Setso, Dr Pallo Jordaan, o goeleditse Thietara ya Puso e le Setheo sa Merero ya Setso e e simolotseng go dira ka la di 1 Seetebosigo wa 2005.

Thietara ya Puso ya Aforika Borwa ke tikwatikwe ya thietara e kgolo mo Aforika yotlhe e bile ke legae la boitapoloso jwa boitumelo jwa maemo a a kwa godimodimo, lefelo la go ithuta ga dikgantswana tsa bataki ba ba botlhale ba isagwe le thietara ya sefikantswe e e bonwang go tswa kgakala mo Aforika Borwa.

Thietara ya Puso ya Aforika Borwa ke tikwatikwe ya botsweretshi ya mongwe le mongwe. Katlego ya Thietara ya Puso ya Aforika Borwa e itshetlegile mo bokgoning jwa yona jwa go lepalepana le ditlhokego tsa setshaba, lefelo leo batho ba rakanelang kwa go lona go ntshana sa inong, go rotloediwa go itumedisa dikgatlhegelo tsa bona tsa bodiragatsi jwa botsweretshi le go akaretsa botsweretshi jwa bona go nna karolo e e botlhokwa ya botshelo jwa bona jwa letsatsi le letsatsi.    

Boikarabelo jwa go tlhabolola bataki ba basha ke motheo wa Thietara ya Puso ya Aforika Borwa, e bile re tlhomile mananeo a tlhabololo a a ikaeletsweng go rotloetsa bataki ba basha, go ba abela dithata tsa botsweretshi le tsa matlole, le serala se ba ka ntshetsang mo pontsheng manontlhotlho le botswere jwa botaki jwa bona.

Tikwatikwe ya Thietara e akaretsa:

Opera House 
Thietara e kgolo ya dithietara di le thataro, Opera e na le manno a batho ba le 1 300 mo matlhatlhaganong a le mararo le mathudi. E na le seralana sa diopedi tsa diletswa tsa dirankure se se ka tsholang diopedi di le 60. Manno a rulagantswe ka mokgwa o motho a ka bonang tsotlhe kwa seraleng go tswa mo ntlheng tsotlhe tsa lehalahala la Opera. Opera le dirala tsa yona tse dikgolo di ka fetolelwa gape go nna mafelo a motantsho wa mmamodikwadikwane le ditshiamelo tsa mafelo a go itumelela dijo mo sephiring, mo go ka nnang batho ba le 800.


Thietara ya Terama

Thietara e, e na le manno a sekhontinentale sa batla meletlong ba le 640 le seralana sa okesetera sa diopedi di le 40. Thietara e ke lefelo le le kgethegileng le le siametseng diopera tse dinnye, metantsho ya dibalete le dikgatiso tsa mmino. Lefelo la terama le na le mathudi a mararo, mathudi a magolo le tikwatikwe ya dino tsa methentho le mathudi a mezzanine.

Bokopanelo jwa Rendezvous
Bokopanelo jwa Rendezvous jo bo ntshafaditsweng gotlhelele ke lefelo la boitapoloso (kaberete) la maratagolejwa le le siametseng batshameki ba jazz, go boka maboko le ditshupetso tsa motho a le nosi.   Bo tlametswe ka divideo, kanale ya DSTV le moribo wa medumo. Thietara e e na le manno a batla dipontshong ba le 260, le mo boalong jo bo kwa godimo ga boemela dikoloi, e bile bo na le bara e e manobonobo ya maemo a a kwa godimo. 

Momenthamo

Momenthamo o diretswe go tlhabolola ditlhopha tsa badiragatsi go o dirisetsa ditiro tsa tsona, ka thulaganyo le Lefapha la Tlhabololo. Bona bo na le manno a le 120 a batla dipontshong, mme thietara e, e rotloetsa tlhabololo ya batlhagisi ba ba fatlhogang, barulganyi, bataki le ditiro tsa bona tsa bodiragatsi le botsweretshi.   

Arena
Se ke thietara ya boraro e kgolo ya tikwatikwe e. Ga go manno ape a leruri mo teng ga Arena kwa ntle ga manno a le 100 kwa seraleng se se kwa godimo. Manno a a sutisiwang le a a menwang a direlwa batla dipontshong ba bangwe gape ba le 200.

Intimate
Lefelo la boitapoloso/le le duelelwang, la manno a batla dipontshong ba le 120 a ditafole tse di arogantsweng tse di manobonobo, le rulagantswe go itiumedisa ba ba ratang maitiso a mo maitsiboweng. 

Gotlhele batla dipontshong ba le 6 000 ba etela Thietara mo nakong nngwe le nngwe fa dithietara tsotlhe di dirisiwa. Kwa bofelong ditiragatso tsa mo Thietareng di kgonagala ka ntlha ya batla dipontshong e bile e ipela ka ditiragatso tsa mefutafuta e e farologaneng ya go itlhophela le boleng jwa maemo a a kwa godimo ya ditlhagiso tse di diragadiwa kwa go yona. 

Thietara ya Puso e na le mafelo a a manobonobo a maemo a a kwa godimo a a kgonang go tshola palo e e kwa godimo ya ditiragalo, merero e e farologaneng le dikopano a: Mathudi a Baldinelli, Arabesque le Phaposi ya Goldfields, Bara ya Arena, Lontshe ya Executive Lounge, Mathudi a Opera Marble mmogo le Applause Opera Foyer. Lefelo la Kilnerton Farmhouse le le ntshafaditsweng gotlhelele ke la maratagolejwa la go tshwarela manyalo, la boiketlo jwa bofelo jwa ngwaga le meletlo ya go buisana ka mekgwa ya go dirisana mmogo.   

Dilwana tsa botsweretshi jwa Aforika Borwa tse di kokoantsweng ke Thietara ya Puso ya Aforika Borwa di akaretsa Bettie Celliers-Barnard, JH Pierneef, Maude Summer, Speelman Lalangu, Sipho Mnemve, le badiragatsi ba botsweretshi ba bangwe ba le bantsi

Lefapha la bo beela Diaparo le Laeborari ya Mmino

Lefelo la bo beela Diaparo le kokoantse dikhosethumo di le 40 000 mme laeborari ya mmino e e dirisiwang ke baagi go kgabaganya lefatshe la rona, e na le karolo ya akhaefe jwa mmino jo bo nang  le ditiragalo tsa histori le direkoto tse di gatisitsweng ke ditlamo tse di farologaneng tsa mmino.    

Gompieno jaana, ka Ketleetso-ya-Thuso go tswa kwa mmusong wa Japane, Opera House e ipela ka botsweretshi jwa moribo wa mmino wa seshengsheng. Ka thuso e e tsweletseng go tswa kwa Lefapheng la Botsweretshi le Setso le mo Pusong ya Porofense ya Gauteng, moago, dithietara le boalo jwa dirala di ntshafaditswe ka botlalo. 

THIETARA YA PUSO YA AFORIKA BORWA

BOIPELO JWA AFORIKA BORWA

Go natlafalela pele, re ipelafatsa ka setso sa rona ka mokgwa o o fitlhelelwang ke botlhe.

7.
DITIRO LE SEBOPEGO
· Go tsamaisa thietara e e bokgoni le e e akgolwang ke botlhe ka botlalo e le tikwatikwe ya boipelo mo Aforika Borwa.

· Go nna lefelo la maratagolejwa la dipontsho tsa botsweretshi la badiragatsi le ditlamo tsa go gatisa ditshupetso

· Go oktetsa palo ya batla dipontshong mo dithietareng tsa rona.

· Go farologanya mananeo ka maikaelelo a go siamisa maemo a nako e e fetileng le go ngoka batla ditpontshong ba bantsha le ba basha.

· Go supetsa batlhagisi motlhala wa go ntsha mananeo a boleng jwa maemo a a kwa godimo go tsholeletsa kwa godimo maemo a setso sa botsweretshi jwa badiragatsi ba Aforika Borwa.

· Go ntsha seabe sa go tlhabolola ditiragatso tse dintsha.

· Go ipela ka Thietara le motlotlo o e leng ona.

· Go amogela ditiragatso tse di tlotlegang le tsa selebego sa Thietara ya Puso ya Aforika Borwa e le setlamo se se fetolang maemo.

· Go tlhoma setlamo se se itumedisang dikgatlhegelo tsa batla dipontshong ka mowa o o edileng wa botsalano.

· Go tlhama mananeo a tlhabololo ya manaane a dikarolo tsa setshba tse di neng di lomeleditswe pele.

· Go oketsa letseno le go laola ditshenyegelo ka maikaelelo a go fokotsa go ikaega mo ketleetsong go tswa kwa pusong.

· Go senka diketleetso go kgontsha Thietara ya Puso ya Aforika Borwa go ikgatisetsa ditlhagiso tsa yona ka nosi; le

· Go etelela pele tsamaiso ya go itlhamela mafaratlhatlha magareng ga mekgatlho ya botsweretshi mo teng ga Aforika Borwa.    

Sebopego
Thietara ya Puso ya Aforika Borwa (SAST), e na le Khansele e e tlhomilweng ke Tona ya Botsweretshi le Setso.

Botsamaisi jwa Thietara ya Puso ya Aforika Borwa bo akaretsa:

Mokhuduthamaga Mogolo

Mokaedi wa Botsweretshi

Mokaedi wa Bothekeniki

Mokhuduthamaga wa Matlotlo

Motsamaisi wa Tlhokomelo ya Thoto

Motsamaisi wa Pabalesego le Baletamotse

Motsamaisi wa Merero ya Badiri 

Motsamaisi wa Dithekiso

Motsamaisi wa Bobolokelo (Wodroupu) jwa Diaparo/jwa Basegi le Baroki

Motsamaisi wa Ditshiamelo

Motsamaisi wa Boemela Dikoloi

Motsamaisi wa Ditirelo tsa Dirala

Motsamaisi wa Selebego sa fa pele sa Moago 

Motsamaisi wa Lefapha la Tlhabololo

Mafapha otlhe a a umakilweng fa godimo a dira go tsamaelana le lenaane le le letleletsweng la tiro. Botsamaisi bo tlhabolola le go rulaganya lenaane la maitlhomo a maano, mmogo le maikaelelo a botsamaisi jwa tiragatso le tsamaiso ya Thietara ya Puso ya Aforika Borwa. 

8.
DITLHALOSO
Kwa ntle ga fa diteng di supa ka totobalo ka mokgwa o mongwe, mareo a a latelang a tla nna le bokao jo a bo ikaeletsweng, jaaka a eme fa tlase:

· ‘Molao’ o tlhalosa Molao o o Rotloetsang go Fitlhelela Tshedimosetso, Molao wa bo 2 kgotsa 2000, jaaka o mametlelelwa nako le nako;

· ‘Motlhankedi wa Tshedimosetso’ o tlhalosa motho yo o dirang mo boemong jwa SAST yo o rweleng boikarabelo jwa go dira tiro e e abetsweng ka Molao ‘Motlhankedi wa Tshedimosetso’ wa SAST. Motlhankedi wa Tshedimosetso o abetswe dithata go dira tiro ya go nna jalo, mme dithata tseo di netefaditswe ke SAST ka go kwala;

· ‘SAST’ e tlhaloso Thietara ya Puso ya Aforika Borwa (SAST);
· ‘Bukana ya Tshedimosetso’ e tlhalosa Bukana e ya Tshedimostetso e e phasaladiwang go ya ka mabaka a Karolo ya bo 14 ya Molao;
· ‘Badiredi’ ba tlhalosa motho mongwe le mongwe yo o direlang, kgotsa yo o abang ditirelo go, kgotsa mo boemong jwa SAST, mme a amogela kgotsa a letleletswe go amogela dituelo tsa mogolo. Se se akaretsa kwa ntle ga maparego ape, Baterasete, badiredi botlhe ba leruri, ba nakwana le ba nako le nako mmogo le badiri ba dikonteraka; 

· ‘Rekoto’ e tlhalosa tshedimosetso nngwe le nngwe e e bolokilweng mo direkotong, go sa kgathalesege gore ke ka mokgwa ofe kgotsa ka sedirisiwa sefe, e e leng mo diatleng tsa, kgotsa e laolwa ke SAST, le fa tota e sa tlhamiwa ke SAST;

· ‘Kopo’ e tlhaloso kopo ya go bona kgotsa go fitlhelela rekoto nngwe ya SAST; 

· ‘Mokopi’ o tlhalosa motho mongwe le mongwe, go akarediwa ditheo tsa puso kgotsa motlhankedi wa tsona, yo o dirang kopo ya go fitlhelela rekoto ya SAST, mme e bile e akaretsa motho mongwe le mongwe yo o dirang jalo mo boemong jwa motho yoo; 
· ‘SAHRC’ e tlhalosa Khomishene ya Ditshwanelo tsa Botho ya Aforika Borwa (SAHRC).

Kwa ntle ga fa go dirwa ka maikaelelo go ema kgatlhanong le, mafoko a tlhalosa gore –

Mafoko a a tlhalosang selo se le sengwe a tla emela gape dilo di le dintsi, fela jalo fa mokgwa o o fetolwa; le

Mafoko a a supang bong e ka nna jwa monna kgotsa jwa mosadi, a emela bong jotlhe; le

Batho ba tlhago ba emela batho ba semolao.

Mareo a a tlhalositsweng mo Molaong a tla nna le bokao jo bo tshwanang le mo Bukaneng e ya Tshedimosetso. 

9.   
DIPAAKANYO TSA DITIRO TSA GO PALELWA KE GO DIRA
Mokgwa wa go dira ga dithata tsa ditokololo tsa Boto le ditokololo tsa badiredi o laolwa ke setheo sa PFMA (Public Finance Management Act), Molao wa Ditheo tsa Setso le melawana e mengwe e e farologaneng ya setheo sa matlotlo. Go palelwa ke go tsamaelana le melawana e, go ka dira gore tokololo ya setshaba e tsenye ngongorego le Mafapha a Botsweretshi le Setso le Lefapha la Tona ya Matlotlo.

Mokgwa wa go fitlhelela ditirelo tse

Motho mongwe le mongwe yo o nang le kgatlhego ya go fitlhelela dingwe le dingwe tsa ditirelo tse a ka kgona go di fitlhelela, fa a kgona go itumedisa ditlhokego tsa SAST. Batho ba ba nang le kgatlhego ba ka ikgolaganya le diofisi tsa SAST kgotsa le Motlhankedi wa Tshedimosetso mo diatereseng kgotsa dinomoro tse di abilweng go bona tshedimosetso ya tlaleletso.   

10.
MOKGWA WA GO FITLHELELA DIREKOTO TSE DI BOLOKILWENG     KE SAST
Direkoto tse di ka kopiwang
Direkoto tse di ka kopiwang ke mokopi di tlhalosa tshedimosetso nngwe le nngwe e e kwadilweng go sa kgathalesege gore e ka sebopego kgotsa mo sedirisiweng sefe mme e bolokilwe ke SAST kgotsa e le e e laolwang ke SAST, le fa tota e sa tlhamiwa ke SAST.

Mokgwa wa go dira kopo 
Mokopi o tla letlelelwa go fitlhelela direkoto tse di bolokilweng ke SAST fa ditlhokego tse di latelang, tse di theilweng mo Molaong, di itumedisitswe, tsa:

· Gore mokopi o itumedisa mekgwa yotlhe ya go kopa e e mo Molaong go tsamaelana le kopo ya gagwe, le 

· Gore go fitlhelela direkoto go ya ka kopo ya gagwe ga go ganwe go ya ka mabaka   mangwe le mangwe a go gana go ya ka Molao.

Ditshwanelo tsa mokopi go fitlhelela tshedimosetso go ya ka mabaka a Molao ga di angwe ke mabaka ape fela a a ntshitsweng ke mokopi, kgotsa tumelo ya Motlhankedi wa Tshedimosetso gore ke ka mabaka afe a kopo eo.

Dikopo tsa go fitlhelela direkoto tse di bolokilweng ke SAST di tshwanetse go dirwa mo foromong e e laetsweng go dira dikopo (fa go duetswe dituelelo tsa go kopa, fa go tlhokega jalo) tse di ka bonwang mo websaeteng ya SAHRC ya www.sahrc.org.za kgotsa kwa Lefapheng la Tolamo le Tlhabololo ya Molaotheo ya www.doj.gov.za fa tlase ga ‘melawana’. Go dira dilo bonolo go akareditswe khopi mo Bukaneng e ya Tshedimosetso.

Dikopo tsa go fitlhelela direkoto di tshwanetse go romelwa kwa go Motlhankedi wa Tshedimosetso mo dinomorong tsa aterese, fekese kgotsa mo posong ya se-ileketeroniki tse di akareditsweng mo dintlheng tsa go ikgolaganya le ena.

Mokopi o tshwanetse go aba dintlha ka botlalo mo foromong ya go kopa go kgontsha Motlhankedi wa Tshedimosetso go supa rekoto le mokopi ka sebele. Mokopi o tshwanetse gape go supa gore ke mokgwa ofe yo a batlang go fitlhelela direkoto ka ona le go kaya fa a batla go begelwa tshweetso ya SAST mabapi le mokgwa wa kopo ya go nna jalo le go tlhalosa dintlha tse di tlhokegang fa a batla go sedimosediwa. Mokopi o tshwanetse gape go tlhalosa gore a rekoto o e batla ka puo e e rileng gape le go totobatsa dinomoro tsa aterese kgotsa tsa fekese mo teng ga Rephaboliki ya Aforika Borwa.   

Fa kopo e dirwa mo boemong jwa motho yo mongwe, mokopi o tshwanetse go supa maemo a a kopang ka ona go itumedisa Motlhankedi wa Tshedimosetso.

Fa motho a sa atlega go dira kopo ya go fitlhelela rekoto ya SAST ka ntlha ya go se itse go buisa le go kwala kgotsa ka bogole, a ka dira kopo ya go nna jalo ka puo ya molomo. Motlhankedi wa Tshedimosetso kgotsa SAST e tshwanetse go fetola kopo ya puo ya molomo go nna e e kwadilweng mo foromong e e laetsweng, mme mokopi a fiwe khopi ya foromo eo.

Foromo e e tlwaelegileng e e tshwanetseng go dirisiwa fa motho a dira kopo e mametleletswe e le Mametlelelo ya bo 2.
Foromo e ga ya akarediwa mo dikhoping tsa Bukana e ya Tshedimosetso tse di rometsweng kwa go SAHRC, fela e akareditswe mo dikhoping tse di ka bonwang kwa diofising tsa SAST.

Go nna teng go ya ka mabaka a Molao
Tsweetswee elang tlhoko gore dikopo tsotlhe tse di romelwang kwa go SAST di tla sekasekwa go tsamaelana le mabaka a Molao. Go phasaladiwa ga Bukana e ya Tshedimosetso e e tlhalosang mefuta le setlhogo sa diteng tsa tshedimosetso e e bolokilweng ke SAST ga go solofetse ditshwanelo dipe (ka mokgwa wa konteraka kgotsa ope fela) wa go fitlhelela tshedimosetso kgotsa direkoto tsa go nna jalo kwa ntle ga mabaka a Molao.
11.
DIPAAKANYO TSE DI LENG TENG TSA GO SE TSAMAELANE LE DITLHOKEGO TSA MOLAO 
SAST ga e na ditshiamelo dipe tsa boikuelo jwa ka fa teng ga setheo tse di tsamaelanang le    Molao.

Go lepalepna le se, kgotlang kgatlhanong le Molao e ka rarabololwa ka go ikgolaganya ka tlhamalalo le kgotlatshekelo e e malebana le se.

12.
TSHEDIMOSETSO E NNGWE E E KA BENG E LAETSWE MO MOLAONG
Ga jaana ga go tshedimosetso epe go tswa kwa Lefapheng la Tolamo le Tlhabololo ya Molaotheo mabapi le Karolo ya bo 92 e go tlhokegang gore e akarediwe.
13.
DITUELO TSE DI LAETSWENG
Molao o dira ditshiamelo tsa mefuta e le mebedi ya dituelo: dituelo tsa kopo le dituelo tsa go fitlhelela direkoto, tse di tshwanetseng go duelwa kwa go SAST pele e ka dumelela kopo ya go bona tshedimosetso.

Kopo ya motho ka sebele, ke gore, mokopi yo o kopang go fitlhelela direkoto tsa tshedimosetso ya motho ka nosi ga e tlhoke gore a duele dituelo tsa kopo. Mokopi mongwe le mongwe yo a sa kopeng tshedimosetso ka sebele, o tshwanetse go duela dituelo tse.

Mokopi (go na le mokopi ka sebele) o tshwanetse go itsisiwe ke Motlhankedi wa Tshedimosetso go duela dituelo tse di laetsweng, pele kopo ya gagwe e ka dirwa.

Fa mokopi a ka ngongorisiwa ke thendara kgotsa tuelo ya kopo, mokopi a ka isa kopo eo kwa kgotlatshekelo.

Motlhankedi wa Tshedimosetso o tshwanetse go itsise mokopi ka ga tshweetso ya gagwe ka mokgwa o o tla totobadiwang ke mokopi.

Mo mabakeng a Motlhankedi wa Tshedimosetso a rebolang kopo, tuelo e nngwe ya tlaleletso e tshwanetse go duelelwa dipatlisiso, dipaakanyo le go ntsha tshedimosetso le mo nakong nngwe le nngwe e e fetileng diura tse di laetsweng tsa go baakanya le go batlisisa kopo ya direkoto.

Dituelelo tse di laetsweng di kwadilwe fa tlase go ya ka mabaka a melawana e e akareditsweng mo Molaong e le Mametlelelo ya A le ya B. 
14.
TSHEDIMOSETSO E E LENG TENG GO YA KA MABAKA A MOLAO

Re bolokile mefuta e e latelang ya tshedimosetso. Tota le fa direkoto tse di umakilweng fa tlase di bolokilwe ke Thietara ya Puso ya Aforika Borwa, ga se gore direkoto tse di ka senolwa, ka mabaka a go gana a ka diragadiwa fa. Dikopo tsotlhe tsa go fitlhelela tshedimosetso di tla sekasekwa go ya ka lebaka lengwe le lengwe go tsamaelana le ditshiamelo tsa Molao, mme ga go ditshwanelo dipe (tsa dikonteraka kgotsa mabaka afe fela) tse di diretsweng; go tlhalosa tshedimosetso ya go nna jalo mo karolong e.

Mefuta ya Tshedimosetso

TSHEDIMOSETSO YA DITLAMO TSA SEMOLAO

· Setifikeiti sa go akarediwa;

· Setifikeiti sa go fetola leina (fa go tlhokega jalo);

· Memorandamo le Diathikele tsa Dikgolagano;

· Buka ya Metsotso, ya CM25 le CM26, mmogo le Ditshweetso tse di tserweng mo dikopanong;

· Diforomo tsa go emela motho yo mongwe;

· Go kwadisa ditokololo;

· Go kwadisa thoto e e tlhomameng; 

· Buka ya go kwadisa go tsenela dikopano ga bakaedi;

· Manaane a matlotlo a ngwaga le ngwaga go akarediwa:

Diakhaonte tsa ngwaga le ngwaga

Dipego tsa bakaedi

Pego ya moruni wa dibuka

· Dibuka tsa boruni mabapi le tshedimosetso e e tlhokegang ya Molao wa Ditlamo wa 1973;

· Dikwalwa tse di emang nokeng dibuka tsa boruni le dibuka tsa tlaleletso tsa boruni;

· Mabaka a dikomiti, mekgwa ya maitsholo a ditheo;

· Dipego tsa Boto.

DIREKOTO TSA BORUNI JWA DIBUKA GO AKAREDIWA LE DITUMALLANO LE DIKONTERAKA

· Dibuka tsa boruni go akarediwa dijenale le dileja;

· Dikwalwa tsa go romela thoto, kopo ya thoto, diresiti tsa go kopa go duelwa, manaane le diresiti;

· Go loga maano;

· Maano a go tlhama kgwebo;

· Go renta didirisiwa;

· Ditumallano le bahiri;

· Ditumallano tsa go hira mafelo;

· Maitlhomo a maikaelelo le mokgwa wa tsamaiso;

· Dikwalwa tsa go bona thoto le tsa go e latlha;

· Ditumallano le badiri ba dikonteraka le baabi ba thoto;

· Ditumallano tsa go reka thoto le tsa go e hira.

DIREKOTO TSA SEMMUSO TSA BADIREDI

· Maina a badiredi le mefuta le maemo a bona mo tirong;

· Lebaka la nako e e dirilweng ke modiri mongwe le mongwe;

· Dituelo tsa megolo tse di duetsweng modiredi mongwe le mongwe;

· Matlha a matsalo a modiredii mongwe le mongwe;

· Lenaane la go thapa badiredi ka go lekalekana;

· Rekoto ya go kwala dituelo le megolo ya badiredi;

· Direkoto tsa katiso;

· Maitlhomo a maikaelelo a a farologaneng a a laolang boitsholo;

· Maitlhomo a maikaelelo a a mabapi le malatsi a go belega/a boikhutso jwa ngwaga le ngwaga/a go ithuta, dituelo tsa badiredi tsa pele ga nako, go ngoka le go batla badiredi, le tse dingwe;

· Direkoto tsa badiredi (morago ga go khutla ga paka ya go thapiwa ga bona mo tirong);

· Dikonteraka tsa badiredi;

· Melawana ya go tsamaisa diphenshene le letlole la porofidente;

· Direkoto tsa diakhaonte tsa phenshene le letlole la porofidente;

· Dipego tsa seabe se se dirwang ke badiredi;

· Pego ya ngwaga le ngwaga;

· Metsotso ya dikopano tsa baterasete le ditokololo.

THOTO E E SA TLHOMAMANG E E SUTISIWANG

· Rejisetara ya go kwadisa thoto

· Ditumallano tsa merero ya ditshelete le tsa go hira

MAKGETHO

· Dikhopi tsotlhe tse di supang go duelwa Lekgetho la Lotseno le makgetho a mangwe le dikwalwa tsa ona.

TSA SEMOLAO

· Ditumallano tsa go duela le go rarabolola melato;

· Dilaesense le diphemiti;

· Direkoto tse di mabapi le merero e Thietara ya Puso e nang le dikgatlhegelo mo go yona; 

· Direkoto tsa semolao le ditumallano tse di akaretsang go romela tiro kwa gongwe go dirwa ke ditlamo tsa kwa ntle.

Tsweetswee ela tlhoko gore bontsi jwa tshedimosetso kgotsa tshedimosetso yotlhe e e mo karolong e, ke e e sireleditsweng semolao. Tota le fa dikopo tsotlhe tsa tshedimosetso di tla sekegelwa tsebe, ka go tlhokomela Karolo ya bo 40 ya Molao, go na le kgonagalo ya gore dikopo tsa mofuta o di ka rebolwa fela mo mabakeng a a rileng a a lekanyeditsweng.   Ka ntlha ya se, o gakololwa gore o netefatse gore tota ruri o tshwanelwa ke go rebolelwa direkoto pele o dira kopo mme o tlhalose ka botlalo mabaka a go kopa go fitlhelela tshedimosetso go kgontsha Thietara ya Puso go sekaseka kopo ya gago ka mokgwa o o lolameng. 


INSHORENSE

· Dipholisi tsa inshorense;

· Direkoto tsa go kopa go duelwa;

· Dintlha tsa inshorense e modiri a e ikwadiseditseng yona, selekanyetso sa yona le batsamaisi ba inshorense.

MERERO YA DIPALANGWA

· Diphemiti tsa go rwala batho kgotsa thoto;

· Direkoto tsa dikoloi.

BOTHEGENIKI JWA TSHEDIMOSETSO

· Didirisiwa;

· Manaane a mekgwa ya go dira;

· Didirisiwa tsa mafaratlhatlha a go lomaganya megala ya thelefone;

· Megala ya dithelefone, e e hirilweng le dintlha tsa megala;

· Mafaratlhatlha a LAN;

· Bontsi jwa mokgobo wa ditlamelwana;

· Go rarabolola mathata a dikotsi;

· Mafaratlhatlha a go thusa mo teng ga setheo le go tlhama mananeo/tlhabololo;

· Bokgoni le go dirisa ka botlalo mafaratlhatlha a a leng teng ga jaana;

· Ditumallano;

· Dilaesense;

· Maitlhomo a maikaelelo le mekgwa ya tsamaiso ya ditlhaeletsano tsa se-ileketeroniki le ditirelo tse di tsamaelanang nao. 

TSA DIPAPATSO TSA MEBARAKA LE GO NTSHA DIKUNO

· Sefalana sa polokelo ya tshedimosetso;

· Dibukana, makwalo a setheo le dikwalwa tse dingwe tsa dipapatso;

· Diphousetara;

· Dintlha tsa palelo ya mmino;

· Tlhamo ya dikwalwa;

· Thulaganyo ya ditshwantsho tsa go diragatsa;

· Mesego le meroko.
MAMETLELELO YA A
KOPO YA GO FITLHELELA  DIREKOTO TSA SETHEO SA SEMMUSO

(Karolo ya bo 22 ya Molao o o Rotloetsa go Fitlhelela Tshedimosetso, wa 2000, Molao wa Nomoro ya bo 2 wa 2000)

A. Dintlha tsa Setheo sa Semmuso 

Tlhogo: 

……………………………………………………………………………………
……………………………………………………………………………………
……………………………………………………………………………………
B.
Dintlha tsa motho yo o kopang go fitlhelela direkoto
a. Dintlha tsa motho yo o kopang go fitlhelela direkoto di tshwanetse go fiwa fa tlase.

b. Nomoro ya aterese le/kgotsa fekese ya mo teng ga Rephaboliki tse tshedimosetso e tshwanetseng go romelwa kwa go tsona di tshwanetse go fiwa fa tlase.

c. Bosupi jwa maemo a motho yo o kopang tshedimosetso, fa go tlhokega, bo tshwanetse go mamarediwa.

Maina ka botlalo le sefane …………………….……………………………………….

Nomoro ya boitshupo …………………………..……………………………………….

Aterese ya poso …………….………………………..…………………..………………

…………………..………………………………………………………..………………..

……………………………………………………………………………..……………….
Nomoro ya fekese ……………………………….……………………………………….

Nomoro ya mogala wa thelefone ………………………………………………………. 


Aterese ya e-meili ……....………………………………………………………….…….

Maemo a kopo e dirwang ka ona, fa e dirwa mo boemong jwa motho yo mongwe …………………………………….………………………………………………………..

i. C.
Dintlha tsa motho yo kopo e dirwang mo boemong jwa gagwe: 
Karolo e e tshwanetse go tladiwa FELA fa kopo ya tshedimosetso e dirwa mo boemong jwa motho yo mongwe   

Maina ka botlalo le sefane ……….………………..………………………..….

Nomoro ya boitshupo ….…………………………..…………..……………….

D.
Dintlha tsa rekoto
a.
Kwala dintlha tsotlhe ka botlalo tsa rekoto e go dirwang kopo ya go e fitlhelela, go akaretsa le nomoro ya tshupo ya rekoto, fa e itsiwe, go kgontsha go bona rekoto.

b. Fa lefelo le go kwalwang mo go lona le sa lekana, tsweetswee tswelela mo tsebeng e nngwe, mme o di mamaretse. Mokopi o tshwanetse go saena dikopo tsotlhe.

· Tlhalolo ya rekoto kgotsa karolo e e tshwanetseng ya rekoto
…………...…………………………………………..….…………….
•
………………………………………………………………………...

•
…………………………………………………………………….…..

•
………………………………………………………………….……..

•
………………………………………………………………..…...…..

•
Nomoro ya tshupo ya rekoto, fa e le teng ……..………….………

•
Dintlha tse dingwe tsa rekoto …………………….………………..

…………………………………………………………………………


…………………………………………………………………………
E. Dituelo
a. Kopo ya go fitlhelela rekoto, kwa ntle ga rekoto e e nang le tshedimosetso ya motho ka sebele, ka ga gagwe e tla dirwa fela fa go se na go duelwa tuelo ya kopo.   

b. O tla itsisiwe ka ga tshelete e o tshwanetseng go e duelela rekoto.

c. Tuelo e e duelelwang go fitlhelela rekoto e farologana go ya ka mofuta wa go fitlhelela rekoto le paka ya nako ya go batla le go rulaganya rekoto.

d. Fa o dumelelwa gore o se ke wa duela tuelo e, tsweetswee tlhalosa mabaka a go dumelelwa ga gago. 

Lebaka la go dumelelwa gore o se ke wa duelela rekoto ………………..…
………………………………………….……………..………………………….

…………………………………………………………………………………….

…………………………………………………………………………………….
F. Mokgwa wa go fitlhelela rekoto
Fa o palelwa ka ntlha ya go se itse go buisa, go leba kgotsa go reetsa rekoto ka mokgwa wa go e fitlhelela o o tlhalositsweng mo mabakeng a go tloga ka 1 go fitlhela go 4 fa tlase, tlhalosa bogole jwa gago le gore o batla rekoto ka sebopego sefe

Bogole jo o nang nabo
Mokgwa o rekoto e tlhokiwang ka ona
…………………………………..
      .…………………………………….

…………………………………..
      ……………………………………..

…………………………………..
      ……………………………………..
Tshwaya lebokoso le le tshwanetseng ka X. 
DINTLHA
a. Go tsamaelana le kopo ya gago ka mokgwa o o totobetseng go tla ikaega mo mokgweng o rekoto e bonwang ka ona. 

b. Go fitlhelela rekoto ka mokgwa o e kopiwang ka ona go ka nna ga ganwa go ya ka mabaka a a rileng. Mo lebakeng la go tshwana le le, o tla begelwa fa rekoto e ka bonwa le go   fitlhelelwa ka mokgwa o mongwe.

c. Tuelo e e tshwanetseng go duelelwa go fitlhelela rekoto, fa e le teng, e tla tswa mo bontlhanngweng jwa gore rekoto e fitlhelelwa ka mokgwa ofe.    

1.
Fa rekoto e le ka mokgwa o o kwadilweng kgotsa o o gatisitsweng:


Khopi ya rekoto*

     Go tlhatlhobiwa ga rekoto
2.
Fa rekoto e le ka mokgwa wa ditshwantsho
(se se akaretsa ditshwantsho, diselaete, dikgatiso tsa video, ditshwantsho tse di takiwang ka khomputa, le tse dingwe): 






Go leba ditshwantsho*

Khopi ya ditshwantsho*

Kgatiso ya ditshwantsho
3. Fa rekoto e le ka mafoko a a gatisitsweng kgotsa tshedimosetso e e ka gatisiwang gape ka modumo: 

Reetsa modumo
(kasete ya modumo)
Go gatisiwa gape ga modumo*
(sekwalwa se se kwadilweng kgotsa

se se gatisitsweng)
4.  Fa rekoto e bolokilwe mo teng ga khomputa kgotsa ka mokgwa wa se-eleketeroniki kgotsa e e ka balwang fela ka motshini:

Khopi e e gatisitsweng ya rekoto*
Khopi ya tshedimosetso e e gatisitsweng 
E e tswang mo rekotong*

Khopi e e balwang ka khomputa fela
(ya setefi kgotsa disiki)
*   Fa o kopa khopi kgotsa kgatiso ya rekoto (leba fa godimo), a o eletsa gore khopi kgotsa kgatiso e romelwe kwa go wena?   
Tuelelo ya poso
G. Dintlha tsa dithata tse di tla tsewang kgotsa go e sireletsa
Fa lefelo le go kwalwang mo go lona le sa lekana, tsweetswee tswelela mo tsebeng e nngwe mme o e mamaretse mo fomong e. Mokopi o tshwanetse go saena ditsebe tsotlhe tsa tlaleletso.
1.
Dui Supa gore ke dithata dife tse di tshwanetseng go tsewa kgotsa go di sireletsa ………………………………………….……….
      ………………….………………………………………..………………..

2. Tlhalosa gore ke ka lebaka lefe gore rekoto e e kopiwang e tlhoka go tseelwa dithata kgotsa go sirelediwa ………………………..…...

…….………………………………………………………………………
…………………………………………………………………………….
H.
Kitsiso ya tshweetso mabapi le kopo ya go fitlhelela rekoto 
O tla itsisiwe ka go kwala fa kopo ya gago e dumeletswe/e gannwe. Fa o batla go itsisiwe ka mokgwa mongwe fela, tsweetswee tlhalosa mokgwa o o o batlang mme o supe mabaka go tsamaelana le kopo ya gago.

O eletsa go itsisiwe ka mokgwa ofe mabapi le tshweetso ya kopo ya gago ya go fithlelela rekoto?

…………………………………………………………………………………

…………………………………………………………………………………

…………………………………………………………………………………

…………………………………………………………………………………

E saennwe ………………..... mo letsatsing la ……..………..….. 20.......
……………………………………………..

GO SAENA GA MOTHO YO O KOPANG 

YO KOPO E DIRWANG MO BOEMONG JWA GAGWE

MAMETLELELO YA B
Kitsiso ya dituelelo tse di tshwanetseng go duelwa setheo sa semmuso fa go dumelelwa kopo ya go fitlhelela tshedimosetso go ya ka Molao o o Rotloetsa go Fitlhelela Tshedimosetso wa 2000

Dituelelo tse di duelwang setheo sa semmuso di akareditswe mo Karolong ya bo 11 ya Memetlelelo ya A ya Melawana. Khopi ya karolo ya bo 11 e mamareditswe go go direla dilo bonolo. 

1. Dikhopi tsa bukana 

Fa motho a kopa khopi ya bukana ya setheo sa semmuso, o tla duedisiwa R1.10 ya kgatiso nngwe le nngwe ya khopi ya bogolo jwa tsebe ya A4 kgotsa karolo nngwe le nngwe ya yona.   

2. Dituelelo tsa go gatisa khopi

Dituelelo tsa dikhopi tse di gatisitsweng gape di diragadiwa mo dikhoping tse di gatisitsweng gape tsa setheo sa semmuso tse ka gangwe fela di tla bonwang mo go sona. Dituelelo tseo di kwadilwe mo temaneng ya bo 2 kgotsa Karolo ya bo 11 ya Mametlelelo ya A ya Melawana.

3. Dituelelo tsa go fitlhelela rekoto


Dituelo tsa go fitlhelela tshedimosetso di duelelwa dikhopi tsa tshedimosetso go ya ka Molao o.   Dituelelo di kwadilwe mo temaneng ya bo 4 ya Karolo ya bo 11 ya Mametlelelo ya A ya Melawana.

Dituelo tse dingwe 
4.1  
Mokopi yo o kopang go fitlhelela tshedimosetso o tla duedisiwa R50.00 go bona rekoto e e akareditseng tshedimosetso e e seng ya motho ka sebele

4.2  
Tuelelo ya go batla tshedimosetso ya R3.00 ka ura e ka duedisiwa mokopi kgotsa karolo nngwe le nngwe ya ura ya go batla le go rulaganya rekoto le go senola fa nako eo e le e e tshwanetseng ya lebaka leo. 

4.3  
Fa kopo e sa direlwe fela direkoto tse di akareditseng tshedimosetso e e leng ya motho ka sebele le fa tlhogo ya setheo sa semmuso a akanya gore nako e e tserweng go batla tshedimosetso e ka feta diura di le thataro, mokopi a ka bidiwa gore a tle go duela dipositi e e sa feteng bongwe borarong jwa dituelo tsa go fitlhelela rekoto e e tla duelwang.

4.4  
Fa khopi ya rekoto e rometswe kwa mokoping, mokopi o gapeletsega go duela ditshenyegelo tsa tota tsa go romela rekoto eo ka poso.

Karolo ya bo 15 ya Molawana wa bo 3 le Kaorolo ya bo 22 ya Molawana wa bo 6 

KAROLO YA BO 11

DITUELO TSE DI MABAPI LE DITHEO TSA SEMMUSO

1. Tuelo ya khopi ya Bukana ke R1.10 ya khopi nngwe le nngwe ya bogolo jwa tsebe ya A4 kgotsa karolo ya yona. 

2.
   Dituelelo tsa go gatisa gape di ka mokgwa o o latelang:
 
       R

	•
	Khopi nngwe le nngwe ya bogolo jwa tsebe ya A4 kgotsa karolo ya yona
	1.10

	•
	Khopi nngwe le nngwe e e gatisitsweng  ya bogolo jwa tsebe ya A4 kgotsa karolo ya yona ya rekoto e e balwang ka motshini fela
	0.75

	•
	Khopi ya rekoto e e balwang ka khomputa:
	

	
	- setefi

	7.50

	
	- disiki
	70.00

	•
	Khopi ya kgatiso ya ditshwantsho, ya bogolo jwa tsebe ya A4 kgots akarolo ya yona
	40.00

	•
	Khopi ya ditshwantsho
	60.00

	•
	Khopi ya rekoto ya modumo, ya bogolo jwa tsebe ya A4 kgotsa karolo ya yona
	20.00

	•
	Khopi ya rekoto ya modumo
	30.00


3.      Tuelo e e duelwang ke mokopi, e e seng ya motho ka sebele
   50.00
4.
   Dituelelo tsa go fitlhelela rekoto ke mokopi di ka mokgwa o o

   latelang:                                                                                                 R
	•
	Mo khoping nngwe le nngwe ya bogolo jwa tsebe ya A4 kgotsa karolo ya yona
	1.10

	•
	Mo khoping nngwe le nngwe e e gatisitsweng ya bogolo jwa tsebe ya A4 kgotsa karolo ya yona e e mo khomputareng kgotsa ya se-eleketeroniki kgotsa e e balwang ka motshini
	0.75

	
	Mo khoping e e balwang ka khomputa fela:
	

	
	- setefi

	7.50

	
	- disiki
	70.00

	•
	mo ditshwantshong tsa bogolo jwa tsebe ya A4 kgotsa karolo ya yona
	40.00

	•
	khopi ya ditshwantsho
	60.00

	•
	kgatiso ya medumo, ya bogolo jwa tsebe ya A4 kgotsa karolo ya yona
	20.00

	•
	khopi ya rekoto ya medumo
	30.00


Go batla le go rulaganya rekoto le go e senola, R30.00 ya ura nngwe le nngwe kgotsa karolo ya ura e e tshwanetseng go batla tshedimosetso eo le go e rulaganya. 

Go ya ka mabaka a Karolo ya bo 22 ya Molao, go tla diragadiwa tse di latelang:

· Diura di le thataro tse di tshwanetseng go fetiwa pele mokopi a tshwanetse go duela dipositi;

· Bongwe borarong jwa tshelete e e duelelwang go fitlhelela tshedimosetso e le dipositi ya mokopi.

Ditshenyegelelo tota tsa go romela khopi ya rekoto ka poso di tla duedisiwa mokopi. 































































